
Annotatsiya

Magolada o'qituvchilarining metodik tayyorgarligini takomillashtirish va kasbiy
rivojlantirishning ilmiy-pedagogik muammo sifatidagi ahamiyati tadqiq qilingan. Unda
xorijiy va mahalliy tadqiqotchilarning fikrlari umumlashtirilgan. O’qituvchilarini kasbiy
rivojlantirish tamoyillari, nazariy va pedagogik jihatlari ilmiy asoslangan.

Kalit so'zlar

kasbiy rivojlanish, o’zini 0'zi rivojlantirish, uzluksiz malaka oshirish, kasbiy ehtiyoj,
“hayot davomida o’qish” tamoyili.

Respublikamiz mustaqil davlat sifatida demokratik jamiyat qurish, dunyodagi
eng rivojlangan mamlakatlar qatoridan o‘rin olishni o'z oldiga maqsad qilib
go‘ygan ekan, bu xalq ta’limi xodimlarini qayta tayyorlash va ularning malakasini
oshirish tizimi oldiga ham muayyan vazifalar qo’yadi. Mazkur vazifalar umumiy
o‘rta ta’lim muassasalarida faoliyat olib borayotgan o’qituvchilarning kasbiy-
metodik tayyorgarligini rivojlantirish bilan belgilanadi. O’qituvchilarning kasbiy-
metodik tayyorgarligi ularning kasbiy faoliyatga doir bilimlar, ta’lim-tarbiya
jarayonini tashkil qilish, o'z-o’zini rivojlantirish kabi asosiy kasbiy faoliyat
sohalarida aks etadi. Bu esa 0’z navbatida, o’qituvchining o’z fanini o’qitishga doir
bilimlarni mukammal bilishi va harakatga keltirishi, ta’lim jarayonini loyihalash,
tashkil qilish va baholash uchun zarur bo‘lgan tayanch kompetensiyalarni
egallashi, shuningdek, o’qitish va tarbiyalash jarayonini ta’lim sohasidagi
innovatsion ilmiy yutuqlar, zamonaviy pedagogik va axborot-kommunikatsiya
texnologiyalari asosida intensiv tashkil etish, uzluksiz va tizimli 0’z-0'zini
rivojlantirishni talab etadi.

O’zbekiston  Respublikasi  Prezidentining 2020 yil 6 noyabrdagi
“O’zbekistonning yangi taraqqiyot davrida ta’lim-tarbiya va ilm-fan sohalarini
rivojlantirish chora-tadbirlari to’g'risida”gi PF-6108-son Farmoni va mazkur
Farmon ijrosini ta’minlash maqsadida 2020 yil 6 noyabrda gabul gilingan “Ta’lim-
tarbiya tizimini yanada takomillashtirishga oid qo’shimcha chora-tadbirlar
to’g'risida”gi PQ-4884-son qarorda mamlakatimiz ta'lim-tarbiya va ilm-fan

sohalarini takomillashtirish, jamiyatimizda o’qituvchi va pedagog xodimlar, ilmiy
va ijodkor ziyolilarga bo‘lgan hurmat e’tiborni yanada oshirish, o’qituvchilarning
kasbiy mahoratini rivojlantirish, tizimda xususiy sektor ishtirokini kengaytirish
magsadida O’zbekistonning yangi taraqqiyot davrida ta’lim-tarbiya va ilm-fan
sohalarini yanada rivojlantirishning asosiy yo‘nalishlari belgilab berildi. Bilimga
asoslangan iqtisodiyot ta’lim va kasbiy tayyorgarlikning yangi modellarini talab
qiladi. Bunda davriy malaka oshirishdan farqli ravishda ijtimoiy va iqtisodiy
muvofiglik imkoniyatiga ega bo’lgan «hayot davomida o’qish» tamoyili asosida
uzluksiz malaka oshirish tizimini takomillashtirib borish maqgsadga muvofiq
hisoblanadi.

O'qituvchilarning malakasini oshirish tizimida metodik tayyorgarligini
takomillashtirish, wuzluksiz kasbiy rivojlantirishning ko’p jihatdan nazariy
yoritilishiga qaramay, jamiyat, fan va ta’limning yangi yo'nalishlari o’qituvchini
innovatsion metodik tayyorgarligini takomillashtirish, wuzluksiz kasbiy
rivojlantirish zaruriyatini kuchaytiradi. Jamiyatdagi globallashuvning keskin o’sib
borishi, jahon miqyosida ta’lim tizimidagi islohotlar mazkur jarayonning faol
ishtirokchisi va amaliyotga tatbiq etuvchi bolgan o’gituvchilarning metodik
tayyorgarligini takomillashtirish, kasbiy rivojlantirishni talab etadi. Buning uchun
esa, dunyo ilm-fanida o’qituvchi kompetensiyasini shakllantirish, o’qituvchilarning
metodik tayyorgarligini takomillashtirish orqali ularni kasbiy rivojlantirish
bo’yicha pedagog va uslubchi olimlar tomonidan olg’a surilgan ilmiy-nazariy
qarashlarni o‘rganish lozim.

O'qituvchilarining metodik tayyorgarligini takomillashtirish va Kkasbiy
rivojlantirish zaruriyatini belgilovchi bosh mezon bu inson oldiga qo’yilgan
magsad bo’lib, unga erishish uchun vazifalar belgilash, tashkil etiladigan faoliyatni
oldindan rejalashtirish, amalga oshirish yo’l-yo’riglarini tanlash va loyihalashtirish,
magsad va natijani muvofiqlashtirish zarur hisoblanadi. Demak, har bir o’qituvchi
0'z-0’zini kasbiy rivojlantirish uchun ma’lum darajada o’z dunyoqgarashiga,
tafakkuri, tasavvuri va mavjud bilimiga, shaxsiy va kasbiy ehtiyojlariga asoslanadi.
O'qituvchilarda o'z-o’zini kasbiy rivojlantirish yo'nalishida shakllantiriladigan
ehtiyoj davlat va jamiyat ehtiyojlaridan kelib chigishi lozim. Metodik
tayyorgarlikni takomillashtirish va o’z-0"zini kasbiy rivojlantirishga bo’lgan ehtiyoj
yetarlicha shakllantirilsa, o’qituvchilarda o’z kasbiga oid yangiliklarni, fan-texnika
yutuglarini o‘rganishga qiziqgish shakllanadi, bu o’z navbatida o’qgituvchilarda
mustaqil ta’lim olish ya'ni mustaqil o‘rganish, o'z o‘zini rivojlantirish
ko'nikmalarini shakllantirishga, bu orqali o’qituvchilarda metodik tayyorgarlikni
takomillashtirishga xizmat qiladi.

Shu bilan birga, o’qituvchilarni o’z faoliyatida ma’lum bir ijobiy natijalarga
erishish, o’qituvchilar jamoasida obru-e’tibor qozonish, o’zini o’zi boshqgarish va
rivojlantirish kabi ko'nikmalarni shakllantiradi. Shuningdek, o’qituvchilarning
metodik tayyorgarligini takomillashtirish jarayonida muhim ahamiyat kasb etuvchi
vositalardan biri muvaffaqgiyatga bo‘lgan ehtiyoj bo’lib, bu ma’lum bir vazifani
mas’uliyat bilan bajarish orqali ko’zlangan natijalarga erishishga xizmat qiluvchi -
o’qgituvchini o’zini o'zi kasbiy rivojlantirish ehtiyoji hisoblanadi. Akmeologik
yondashuv nuqtai nazaridan o’zo’zini anglash, o’zini takomillashtirish, ichki
resurslarni boyitish va qiyinchiliklarni ongli ravishda yengib o’tish qobiliyati
(tashgi va ichki) o‘qituvchi shaxsining rivojlanish modellari va xususiyatlari
sifatida ajralib turadi. Shunday qilib, shaxsiy rivojlanishning yetakchi va hal
qiluvchi omili shaxsning ijodiy tashabbusi va mustagqilligi bolib, bunda asosiy rol
o’qituvchining shaxsiy va kasbiy rivojlanish uchun motivga egaligi hisoblanadi.
Shaxsni takomillashtirish, shaxsiy va kasbiy rivojlanishida o'zini o‘zi anglash
muhim ahamiyat kasb etadi.

O'qituvchilarning o’zini o'zi kasbiy rivojlantirish uchun o’gituvchiga xos
bolgan akmeologik pozitsiyaning mavjudligi (uning shaxsiy faoliyati),
moslashuvchanlik (atrofdagi vogelik shartlaridan shaxsiy rivojlanish uchun
foydalanish qobiliyati), jamiyatda o’z salohiyatini amalga oshirish istagi, o'zini
anglashi va shuningdek, ozini ozi boshqarish orqali o’z kasbiy faoliyatini yanada
takomillashtirishga tayyorligi muhim omillardan biri hisoblanadi. Kasbiy faoliyat
subyekti sifatida rivojlanishda subyektivlik, mutaxassisning malakasi va uning
shaxsiy yetukligi kabi tendensiyalar ajralib turadi. O’qituvchi professionallikni
rivojlantirishga kasbiy rivojlanishning bosqichlari va darajasini (0o’z taqdirini o'zi
belgilash, moslashtirish, o’zini namoyon qilish, o’zini o’zi anglash) egallash orqali
erishadi. O’qituvchilarga kasbiy ozini o’zi rivojlantirishda tashqi va ichki sharoitlar
ta’sir qiladi (o’qituvchining o‘zi qobiliyatlari va moyilligi, atrof-muhitning
xususiyatlari - oilaviy, kasbiy, o‘zini anglash xususiyatlari va aks etuvchi
kompetensiya).

Asosiysi, o'qituvchini uzluksiz kasbiy rivojlantirish va shu asosda uning
kasbiy va metodik tayyorgarligini takomillashtirishga erishish mumkin. O’z-0"zini
kasbiy rivojlantirishga bo‘lgan ehtiyoj, bir tomondan, o'qitishning o'ziga xos
xususiyati, uning ijtimoiy roli, ikkinchi tomondan, pedagogik faoliyatning doimiy
o'zgarib turadigan sharoitlari bilan bog‘liq bo‘lgan “hayot davomida o’qish”
tamoyili bilan belgilanadi. O’z-0’zini rivojlantirish uzluksizlik, universallik,
maqgsadga muvofiglik, integrativlik, umumiylik, individuallashtirish, o’zaro
bog’liglik va doimiylik, past darajadan yuqori darajaga o‘tishning doimiyligi,

o'zgaruvchanlik kabi tamoyillarga asoslanadi. Jamiyatning ehtiyojlari, fan va
amaliyotning rivojlanishi, inson shaxsini rivojlantirishga tobora ortib borayotgan
talablar, o’zgaruvchan ijtimoiy jarayonlar va vaziyatlarga tez va adekvat javob
berish qobiliyati, o’z faoliyatini gqayta qurishga tayyorligi va yangi, yanada
murakkab muammolarni mohirona hal qilishga tayyorligi bilan belgilanadi. O’z-
o’zini rivojlantirishning ma'nosi bilim faoliyati qoniqgishida, o’qituvchining ortib
borayotgan ehtiyojida, uzluksiz ta’lim orqali o’zini o’zi anglashda namoyon bo‘ladi.
O’z-0’zini rivojlantirishning mohiyati aqliy mehnatning texnikasi va madaniyatini,
muammolarni bartaraf etish, mustagqil ravishda o’z ustida ishlash, shu jumladan
kasbiy mahoratni o’zlashtirishdir.

